
					ఈ పుట ఆమోదించబడ్డది


క. లేశము గనము భవిష్య

   న్నాశము, పవమానగతులు నమ్ముకొనుచు ని

   ట్లాశా భ్రమణంబున సక

   లాశా భ్రమణం బొనర్చి యలసితి మంతన్.







వాయు నిరసనము






మ. గజయూధంబును వేఁట కాఁడినుపచిక్కంబందుఁ జిక్కించుపో

    ల్కిఁ జలింపంగ నెడ మ్మొకించుకయినన్ లేకుండ మానీరద

    వ్రజముం గ్రిక్కిఱియంగఁ జేసెను సమీరస్వామి; మాకర్మ మౌ

    ర! జగత్ర్పాణుఁడటందు రాతఁడు జగత్ర్పాణాంతకుండేకదా!



చ. జగములకుం బ్రకంపనుడు సైఁపఁగ రాని ప్రభంజనుండు వీఁ

   డగు, నధికారపుంబదవి కర్హుడుగాఁడని యెన్న ఁబోక, తాఁ

   దగునని జీవకోటికి సదాగతిగా నొనరించె బ్రహ్మ; యె

   న్నఁగ నధికారనిర్ణయమునన్ విధి కేవల మజ్ఞఁడేకదా!



మ. విలసన్మౌక్తికరత్న యుక్తుఁ డతిగంభీరుండు, నానాధునీ

    లలనానాధుఁ డనేక జీవనసముల్లాసుండు, కంపింపఁడే

    జలధిస్వామి సమీరు బారి బడి యశ్రాంతంబు; నాహా! మహా

    త్ములకై వన్ మఱిశాంతిలేదు కుటిలోద్యోగాధి కారంబులన్.



చ. అనలుడు తా సమగ్ర మహితాగ్రహవృత్తివహింప బ్రోత్సహిం 

   పనె చనుఁగాని శాంతిపరుపం దలఁపం డొకనాఁడుగూడ ని

   య్యనిలుడు; యుక్తమౌ తరుణమం దొకచల్లనిమాటనెన్నఁడే

   ననవుకదా మహోన్న తపదాడ్యుల జిహ్వలు విహ్వలంబులై.

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

